
Peqqinnissaqarfimmi sulisut naleqquttumik ilinniaqqissimasut peqqinnissaqarfiup 

qanoq pigiinnarnerusinnaanerai, ataqatigiittumillu qanoq atorsinnaanerai pillugit 

nassuiaasiornissaannik, tassungalu atasumk iliuusissatut pilersaarusiornissaannik, 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. 

(Inatsisartunut ilaasortaq Pipaluk Olsen, Demokraatit) 

 

 

Akissuteqaat 

(Peqqissutsimut Inunnullu Innarluutilinnut Naalakkersuisoq) 

 

 

Aappassaaneerneqarnera 

 

Ilaqutariinnermut Peqqissutsimullu Ataatsimiititaliaq aalajangiiffigisassatut siunnersuummut 

matumani pineqartumut tunngatillugu peqqissaarussilluni suliarinninneranut Naalakkersuisut 

sinnerlugit qutsavigaara. 

 

Naalakkersuisut allannguutissatut siunnersuutaat ataatsimiititaliami ilaasortanit tamanit 

taperserneqartoq, Naalakkersuisut maluginiarpaat. Peqqinnissaqarfik siunissami 

ingerlalluarsinnaaqqullugu peqqinnissaqarfimmi sulilernissamut 

suliinnartitsiniarnermullu soqutiginninnerulersitsiniarnissaq pisariaqarneruleraluttuinnartoq, 

ataatsimiititaliap isumaliutissiissummini erseqqissaatigaa.  

 

Naalakkersuisut ataatsimiititaliap isummersuutai isumaqataaffigalugillu allannguutissatut 

siunnersuutip akuerineqarnissaa inassutigaat. 

 

 

 

 

 

 

 

 

 

 

 

 


